
Suġġett

Rikors ippreżentat kontra d-deċiżjoni tal-Ħames Bord tal-Appell tal-UASI, tas-17 ta’ Ġunju 2014 (Każ R 169/2014-5), dwar 
applikazzjoni għar-reġistrazzjoni ta’ sinjal figurattiv li jirrappreżenta sfera blu bħala trade mark Komunitarja.

Dispożittiv

1) Ir-rikors huwa miċħud.

2) Wm. Wrigley Jr. Company hija kkundannata għall-ispejjeż.

(1) ĠU C 351, 6.10.2014.

Rikors ippreżentat fit-12 ta’ Ġunju 2015 – IR vs UASI – Pirelli Tyre (popchrono)

(Kawża T-132/15)

(2015/C 311/53)

Lingwa tar-rikors: l-Ingliż

Partijiet

Rikorrenti: IR (Caen, Franza) (rappreżentant: C. de Marguerye, avukat)

Konvenut: L-Uffiċċju għall-Armonizzazzjoni fis-Suq Intern (Trade marks u Disinni) (UASI)

Parti oħra quddiem il-Bord tal-Appell: Pirelli Tyre SpA (Milan, l-Italja)

Informazzjoni dwar il-proċedimenti quddiem l-UASI

Proprjetarju tat-trade mark ikkontestata: ir-rikorrenti

Trade mark ikkontestata kkonċernata: trade mark Komunitarja verbali “popchrono” – Trade mark Komunitarja Nru 4 177 267

Proċedimenti quddiem l-UASI: proċedimenti ta’ revoka

Deċiżjoni kkontestata: deċiżjoni tal-Ħames Bord tal-Appell tal-UASI, tat-13 ta’ Frar 2015, fil-Każ R 217/2014-5

Talbiet

— tilqa’ t-talbiet tagħha;

— tannulla d-deċiżjoni tat-13 ta’ Frar 2015 tal-Bord tal-Appell;

— tikkonferma d-drittijiet għall-proprjetà tat-trade mark POPCHRONO;

— tikkundanna lill-UASI għall-ispejjeż.

Motivi invokati

— Ksur tad-dritt għal smigħ;

— Interpretazzjoni stretta ta’ “użu ġenwin” mill-Bord tal-Appell;

— Il-bidu mill-ġdid ta’ użu ġenwin ta’ trade mark Komunitarja inkwistjoni kellu jiġi eżaminat mill-UASI skont dokumenti 
sottomessi mir-rikorrenti, inkluż kuntratt ta’ liċenzjar preċedenti b’iktar minn tliet xhur qabel il-preżentata tat-talba għal 
revoka;

— In-nuqqas tal-UASI li jieħu inkunsiderazzjoni l-ksur tar-regoli bażiċi tal-kompetizzjoni u r-rieda li parti tostakola lill- 
oħra.

Rikors ippreżentat fit-30 ta’ Ġunju 2015 – Papapanagiotou vs Il-Parlament

(Kawża T-351/15)

(2015/C 311/54)

Lingwa tal-kawża: l-Ingliż

Partijiet

Rikorrenti: Papapanagiotou AVEEA (Serres, il-Greċja) (rappreżentanti: S. Pappas u I. Ioannidis, avukati)

Konvenut: Il-Parlament Ewropew

Talbiet

— tannulla d-Deċiżjoni D(2015)12887 tas-27 ta’ April 2015 tad-Direttur-Ġenerali tad-Direttorat-Ġenerali għall- 
Infrastruttura u Loġistika, li permezz tagħha l-offerta mressqa mir-rikorrenti għal-Lottijiet 1, 2 u 4 tal-proċedura ta’ 
sejħa għal offerti “Għamara tal-Uffiċċju” Nru INLO.AO-2012-017-LUX-UAGBI-02 “għall-akkwist ta’ għamara tal-uffiċċju 
u aċċessorji standard, eżekuttivi u high-end” ġiet miċħuda u li biha d-Direttur-Ġenerali informa lir-rikorrenti li, fl- 
evalwazzjoni tal-offerti kollha f’din il-proċedura ta’ sejħa għal offerti, huwa ma kienx ħa inkunsiderazzjoni wieħed mill- 
kriterji tal-għoti speċifikati fid-dokumenti tas-sejħa għal offerti;

— tikkundanna lill-konvenut ibati l-ispejjeż tar-rikorrenti.

Motivi u argumenti prinċipali

Insostenn tar-rikors tagħha, ir-rikorrenti tinvoka tliet motivi.

1. L-ewwel motiv ibbażat fuq l-allegazzjoni li d-deċiżjoni kkontestata hija illegali peress li din teskludi s-sottokriterju tal- 
għoti tal-“kostruzzjoni (reżistenza għal tkissir, brix, grif u telf ta’ kulur)” matul il-proċedura tas-sejħa għal offerti, u dan 
bi ksur tar-regoli speċifiċi tas-sejħa għal offerti, tal-Artikoli 110(1) u 113(1) tar-Regolament (UE, Euratom) 
Nru 966/2012 tal-Parlament Ewropew u tal-Kunsill, tal-25 ta’ Ottubru 2012, dwar ir-regoli finanzjarji applikabbli għall- 
baġit ġenerali tal-Unjoni (ir-“Regolament Finanzjarju”) u tal-prinċipji ġenerali ta’ trattament ugwali u ta’ trasparenza.

